
A U R K I B I D E A

A SAILA:

Foru lege proiektuak:

—Foru Lege proiektua, Nafarroako administrazio publikoen montepioetako funtzionarioen klase pasiboen

pentsioak gaurkotzen dituena (3. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da ikus-entzunezkoen sektorea susta dezan. 

Nafarroa Bai parlamentu-taldeak aurkeztu du (5. or.).

—Mozioa. Horren bidez, Nafarroako Gobernua premiatzen da eskola-kontzentrazioko ikastetxeak dituzten

udalei ordain diezazkien zentro horien funtzionamendura bideratzen dituzten zenbatekoak. Izquierda-

Ezkerra parlamentu-taldeak aurkeztu du (6. or.).

—Mozioa. Horren bidez, Nafarroako Gobernua premiatzen da manten dezan Urdiain-Altsasuko industrial-

deko udalez gaindiko proiektu sektorialaren garapena. Izquierda-Ezkerra parlamentu-taldeak aurkeztu du

(7. or.).

—Mozioa. Horren bidez, Nafarroako Gobernua premiatzen da ziurta diezaien etxea utzarazi zaien familiei

alokairu sozialeko etxebizitzetan bizi ahal izatea. Nafarroa Bai parlamentu-taldeak aurkeztu du (8. or.).

—Mozioa. Horren bidez, Nafarroako Gobernua premiatzen da hitzarmen bat sina dezan Elikagaien Bankua-

rekin. Enrique Martín de Marcos jaunak aurkeztu du (9. or.).

—Adierazpen instituzionala. Horren bidez, Nafarroako Parlamentuak bere kezka agertzen du pertsona atze-

rritarren internamendurako zentroen funtzionamendua eta egoera direla-eta. Eledunen Batzarrak onetsia

(10. or.).

—Adierazpen instituzionala. Horren bidez, Nafarroako Parlamentuak irmoki arbuiatzen ditu Ruiz Gallar-

dón ministroak emakumeen aurkako indarkeriari buruz eginiko adierazpenak. Eledunen Batzarrak one-

tsia (11. or.).

F SAILA:

Galderak:

—Galdera, Nafarroa Beherearekin harreman ekonomiko, sozial, kultural eta abarrekoak dinamizatzeari

buruzkoa, Maiorga Ramírez Erro jaunak egina (12. or.).

—Galdera, higiezinen katastro-balorazioan akatsak antzeman izanari buruzkoa, Maiorga Ramírez Erro jau-

nak egina (12. or.).

—Galdera, Ondasun Higiezinen Zergaren diru-bilketan izanen den eraginaren gaineko erantzukizunari

buruzkoa, Maiorga Ramírez Erro jaunak egina (13. or.).

—Galdera, Tafallan katastro-balio osoan izan den aldaketari buruzkoa, Maiorga Ramírez Erro jaunak egina

(14. or.).

—Galdera, Tafallako Udalak katastro-balorazioak ofizioz berrikusteko eskatu izanaren gaineko jakinarazpe-

na jaso ote den jakitekoa, Maiorga Ramírez Erro jaunak egina (14. or.).

—Galdera, Tafallako udalerrirako balioespen-lantaldea berrikusteko batzorde mistoari buruzkoa, Maiorga

Ramírez Erro jaunak egina (15. or.).

—Galdera, Etxabakoizko San José zentroaren eraikina egiteko aurreikusi den aurrekontuari buruzkoa, Aitzi-

ber Sarasola Jaca andreak egina (15. or.).

—Galdera, jakiteko noiz salduko den Donapea eta noiz aldatuko diren eraikin berrira, Aitziber Sarasola Jaca

andreak egina (16. or.).

—Galdera, Donapea BHIa saltzeko eragiketaren egoerari buruzkoa, Aitziber Sarasola Jaca andreak egina

(17. or.).

—Galdera, Gizarte Segurantzaren Institutu Nazionalarekin 2011n sinatu zen hitzarmenari buruzkoa, Marisa

De Simón Caballero andreak egina (17. or.).

—Galdera, aseguru konpainiak identifikatu eta haiei osasun laguntzako gastuak fakturatzeko neurriei buruz-

koa, Marisa De Simón Caballero andreak egina (18. or.).

—Galdera, 2010eko zerga-bilketaren gaineko informazioari buruzkoa. Galdera erretiratzea (19. or.).

A saila:
FORU LEGE PROIEKTUAK

Foru Lege proiektua, Nafarroako administrazio publikoen montepioetako

funtzionarioen klase pasiboen pentsioak gaurkotzen dituena.

Nafarroako Parlamentuko Mahaiak, 2012ko
martxoaren 12an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.a) artikulu-
ak aitortzen dion legegintzarako ekimena erabiliz,
Nafarroako Gobernuak, 2012ko martxoaren 7an
hartutako erabakiaren bidez, Nafarroako Parla-
mentura igorri du Nafarroako administrazio publi-
koen montepioetako funtzionarioen klase pasibo-
en pentsioak gaurkotzen dituen Foru Lege
proiektua.

Hori horrela, Legebiltzarreko Erregelamenduko
158. artikuluan ezarritakoarekin bat, eta Eledunen
Batzarrari entzun ondoren, hona

ERABAKIA:

1.- Nafarroako administrazio publikoen monte-
pioetako funtzionarioen klase pasiboen pentsioak
gaurkotzen dituen Foru Lege proiektuaren izapide-
tzea zuzenekoa eta irakurketa bakarrekoa izateari
buruzko erabakia Osoko Bilkuraren esku jartzea.

2.- Zuzenketak aurkezteko epe bat irekitzea,
eztabaidari ekiteko Osoko Bilkuraren egunaren
aurrekoaren eguerdiko hamabietan bukatuko
dena. Zuzenketak Legebiltzarreko Mahaiari aur-
keztu beharko zaizkio.

3.- Aipaturiko proiektua Nafarroako Parlamen-
tuko Aldizkari Ofizialean argitara dadin agintzea.

Iruñean, 2012ko martxoaren 12an

Lehendakaria: Alberto Catalán Higueras

Foru Lege proiektua, Nafarroako

administrazio publikoen montepioe-

tako funtzionarioen klase pasiboen

pentsioak gaurkotzen dituena

ZIOEN AZALPENA

Nafarroako administrazio publikoen montepioe-
tako funtzionarioen eskubide pasiboen araubide
iragankorrari buruzko martxoaren 5eko 10/2003
Foru Legearen 25.2 artikuluak ezartzen duenez,
pentsioen zenbatekoa urtero gaurkotuko da Nafa-
rroako aurrekontu orokorrei buruzko foru legeak
ekitaldi ekonomiko bakoitzerako ezartzen duen
portzentajean. Nolanahi ere, Nafarroako 2012ko
Aurrekontu Orokorrei buruzko abenduaren 28ko
19/2011 Foru Legean, arautu gabe utzi zen aipatu-
tako pentsioen gaurkotzea; kontuan hartu zen,
izan ere, orduan lege aurreikuspenik ez zela
Gizarte Segurantzaren sistemako pentsioei buruz.

Ondoren, Defizit publikoa murrizteko aurrekon-
tu, zerga eta finantza arloko premiazko neurrien
gaineko abenduaren 30eko 20/2011 Errege Lege
Dekretuak ehuneko 1eko igoera ezarri zuen
2012rako, sektore publikoko pentsio guztiei aplika-
tu beharrekoa, bai Gizarte Segurantzakoei bai
Estatuko klase pasiboetakoei.

Hori dela eta, bidezkoa da foru lege bat ones-
tea, gaurkotze hori Nafarroako Administrazio
Publikoetako montepioetako klase pasiboen pen-
tsioei nola aplikatu jasoko duena. Igoera horietatik
kanpo geldituko dira alargun eta zurztasun pen-
tsioen gutxieneko zenbatekoak, indarreko araudi-
ak lanbide arteko gutxieneko soldataren arabera
ezartzen baititu. Era berean, pentsio publikoen
arloko indarreko araudiari jarraikiz, ezarri da pen-
tsioei ez zaiela gaurkotzea aplikatuko, baldin eta
onuradunak gainditu egiten badu, pentsioarekin
berarekin edo jasotzen dituen beste pentsio publi-
ko batzuk batuta, Gizarte Segurantzaren sistema-
ko kotizazioko pentsioetarako ezarrita dagoen
urteko gehieneko zenbatekoa.



Artikulu bakarra. Nafarroako Administrazio
Publikoen montepioetako funtzionarioen klase
pasiboen pentsioak gaurkotzea.

1. 2012ko urtarrilaren 1etik aurrerako ondorioe-
kin, Nafarroako administrazio publikoen montepio-
etako funtzionarioen klase pasiboen pentsioei,
indarreko araudiaren arabera gaurkotzeko eskubi-
dea dutenei, ehuneko 1eko igoera ezarriko zaie,
2011erako ezarritako zenbatekoen aldean.

2. Aurrekoa gorabehera, alargun eta zurztasun
pentsioen gutxieneko zenbatekoei dagokienez,
bete beharrekoa izanen da honakoetan xedatuta-
koa: Nafarroako administrazio publikoen montepio-
etako funtzionarioen eskubide pasiboen araubide
iragankorrari buruzko martxoaren 5eko 10/2003
Foru Legearen 25. artikuluaren 5. idatz-zatian, eta
Nafarroako 2012ko Aurrekontu Orokorrei buruzko
abenduaren 28ko 19/2011 Foru Legearen 9. artiku-
luaren 6. eta 7. idatz-zatietan.

3. Pentsio publikoen arloko indarreko araudiari
jarraikiz, ez zaie gaurkotzea aplikatuko pentsioei,
ez egun onartuta daudenei ezta, Nafarroako Admi-

nistrazio Publikoen montepioetako funtzionarioen
eskubide pasiboen araubide iragankorrari buruzko
martxoaren 5eko 10/2003 Foru Legean aurreikusi-
takoaren aurretik indarra zuen eskubide pasiboen
sistemarekin bat, gero batean onartuko direnei
ere, baldin eta onuradunak gainditu egiten badu,
pentsioarekin berarekin edo jasotzen dituen beste
pentsio publiko batzuk batuta, Gizarte Segurantza-
ren sistemako kotizazioko pentsioetarako ezarrita
dagoen urteko gehieneko zenbatekoa.

Azken xedapenetan lehena. Erregelamendu
bidezko garapena.

Nafarroako Gobernuari ahalmena ematen zaio
foru lege hau aplikatu eta garatzeko behar diren
xedapen guztiak eman ditzan.

Azken xedapenetan bigarrena. Indarra har-
tzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra, eta ondorio ekonomikoak, berriz, atzeratu eta
2012ko urtarrilaren 1etik aurrera izanen ditu.

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da ikus-entzu-

nezkoen sektorea susta dezan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita ikus-
entzunezkoen sektorea susta dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 12an

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaletak, Legebiltzarreko Erregelamen-
duaren babesean, ondoko mozioa aurkeztu du,
Osoko Bilkuran eztabaidatu eta onesteko.

Ikus-entzunezko hedabideak ekonomiarako
pisu eta garrantzi handikoak bihurtu dira azken
urteotan; are gehiago, Europar Batasunak garran-
tzi bereziko sektore estrategiko gisa seinalatu eta
babestu ditu, enplegua sortzeko iturri garrantzitsu-
ak diren aldetik.

Ikus-entzunezkoen sektorea etengabeko bila-
kaera eta eraldatze prozesu batean murgilduta
dago; hortaz, hazkuntza eta hedapen handieneko
arloetako bat bihurtzen ari da Europako ekonomi-
aren barruan, mundu-mailako merkatu nagusieta-
ko bat izateaz gain.

Hazkuntza-fasean dagoen sektore bat da, eta
hazkuntza hori orokorra da hala Europan nola
estatuan eta Nafarroan; halatan, igo egin da gisa

horretako jardueretan aritzen diren enpresen
kopurua eta, horrenbestez, sektore horretan lan
egiten duten pertsonena.

Bitarteko digital berrien garapenak eta edukiak
banatzeko euskarri berriak agertu izanak enplegu-
eta aberastasun-aukera berriak sortzen ditu sekto-
re horretan. Teknologia berriekiko harreman estu
horrek garapen-aukera handiko sektore gisa jar-
tzen du etorkizunari begira. Baina bere dinamis-
moaz gain, sektore horrek ahalmen handia du
balio erantsia sortzeko ekonomia, kultura eta
gizarte arloetan. Hortaz, enplegu zuzena sortzeko
ahalmena duen sektore bat da, lana ematen diena
langile oso espezializatu eta kualifikatuei.

Sektorea enplegu-nitxo bihurtu bada ere, ez da
ahantzi behar krisi ekonomikoak gainontzeko jar-
duera ekonomikoei bezala eragin diola sektore
horri ere: plantilla-murrizketak, kontratuak birnego-
ziatu beharra eta are enpresak ixtea izan dira
azkenaldi honetako ezaugarri nagusiak.

Krisi ekonomikoaren ondorioz, kontratazioak
jaitsi egin dira, eta, horrenbestez, zenbait profesio-
nal alde egiten ari dira ikus-entzunezkoen nego-
zioa handiagoa den beste toki batzuetara, eta,
zenbait kasutan, lanbidea uzten ari dira.

Sektore hau heterogeneoegia da –mota asko-
tako jarduerak biltzen ditu–, eta taxutu gabe dago,
Nafarroako ikus-entzunezkoen sarea osatzen
duten enpresen eta estamentuen arteko komuni-
kazio-loturarik ezagatik.

Ikus-entzunezkoen hedabideei eginkizun pro-
tagonista dagokie egungo gizarte honetan, enple-
gua sortzerakoan ez ezik, herritarrengan eragin
handia duten balioak transmititzeko bide gisa ere.
Horregatik, garrantzitsua da politika argi eta zeha-
tzak edukitzea; hartara, Europar Batasunak azken
urteotan lan egin du ikus-entzunezkoen sektorea
arautzeko politika bat garatzeko. Horrenbestez,
beharrezkoa da Nafarroan ere aurrera egin deza-



gun araudia gaurkotzen eta ikus-entzunezkoen
sektorea bultzatzeko politika argi bat zehazten.

Hori dela-eta, parlamentu-talde honek ondoko
erabaki proposamena aurkeztu du:

1. Nafarroako Parlamentuak sektore estrategi-
kotzat jotzen du ikus-entzunezkoen sektorea, eta
sektore hori bultzatzeko asmoa duela adierazten
du.

2. Nafarroako Parlamentuak Nafarroako Gober-
nua premiatzen du sei hilabeteko epean ikus-
entzunezkoen sektorea bultzatzeko “liburu zuri”
bat presta dezan, egungo egoerari buruz egin
beharreko diagnostikotik eta sektorearen beharri-
zanei buruzko azterketatik abiatuta.

Iruñean, 2012ko martxoaren 2an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da eskola-kon-

tzentrazioko ikastetxeak dituzten udalei ordain diezazkien zentro hori-

en funtzionamendura bideratzen dituzten zenbatekoak.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Izquierda-Ezkerra
parlamentu-taldeak aurkezturiko mozioa, zeinaren
bidez Nafarroako Gobernua premiatzen baita
eskola-kontzentrazioko ikastetxeak dituzten udalei
ordain diezazkien zentro horien funtzionamendura
bideratzen dituzten zenbatekoak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Hezkuntza Batzordean eztabaida-
tzea eta zuzenketak aurkezteko epea bukatzea
eztabaidari ekiteko bilkura-egunaren aurrekoaren
eguerdiko hamabietan.

Iruñean, 2012ko martxoaren 12an

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeak, Legebil-
tzarreko Erregelamenduan ezarritakoaren babese-
an, honako mozioa aurkeztu du, Hezkuntza
Batzordean eztabaidatu eta bozka dadin.

Nafarroako Gobernuko Hezkuntza Departa-
mentuak erdira murriztu du eskola-kontzentrazio-
en buru diren udalei ordaintzen dien zenbatekoa,
zeinarekin ordaintzen baitituzte beren eragin-ere-
muko herrietako ikasleak hartzen dituzten Haur
Hezkuntzako nahiz Lehen Hezkuntzako ikastetxe-
en funtzionamendu gastuak (argindarra, ura,
gasa, atezaintza, eta abar). Nafarroan 3.000 dira
joan-etorrian ibiltzen diren ikasleak.

Egoera horrek egoera zailean jartzen ditu udal
horiek, arazo ugari dituztelako beren herrietako
eskolen funtzionamendu gastuak ordaintze aldera
egiten duten ekarpen ekonomikoari eusteko.

Argi dago Nafarroako Gobernuak bere murriz-
ketak beste behin pasa dizkiela udalei, eta udalek
doikuntza oso zorrotzak egin behar dituzte beren
aurrekontuetan, hezkuntza bezalako arlo batean
murrizketarik ez baizik eta justu kontrakoa behar
duena.

Ez dago argi nola ordainduko dituzten gastu
horiek guztiak. Begi-bistakoa da gastu hori ezin
dutela beren gain hartu ez eskola-eraikinen titular-
tasuna daukan udalak –zailtasunak ditu baita bere
bizilagunen beharrizanei erantzuteko ere– ez
eskola-kontzentraziokoak diren udalek ere –hark
baino are baliabide gutxiago dituzte, oro har–.

Erantzukizuna Hezkuntza Departamentuarena
baizik ez da.

Erabaki proposamena:

1. Nafarroako Parlamentuak Nafarroako Gober-
nua premiatzen du eskola-kontzentrazioko ikaste-
txeak dituzten udalei ordain diezaien ikastetxe
horien funtzionamendu gastuetarako 2011n
ordaindu gabeko zenbatekoa.

2. Nafarroako Parlamentuak Nafarroako
Gobernua premiatzen du udal horientzako aurre-
kontu-zenbateko hori berrezar dezan 2012ko
aurrekontuetan.

Iruñean, 2012ko martxoaren 7an

Eleduna: José Miguel Nuin Moreno

Mozioa. Horren bidez, Nafarroako Gobernua premiatzen da manten

dezan Urdiain-Altsasuko industrialdeko udalez gaindiko proiektu sek-

torialaren garapena.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Izquierda-Ezkerra
parlamentu-taldeak aurkezturiko mozioa, zeinaren
bidez Nafarroako Gobernua premiatzen baita
manten dezan Urdiain-Altsasuko industrialdeko
udalez gaindiko proiektu sektorialaren garapena.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Landa Garapen, Industria, Enplegu
eta Ingurumen Batzordean eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 12an

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeko eledun
José Miguel Nuin Morenok, Legebiltzarreko Erre-
gelamenduan ezarritakoaren babesean, ondoko
mozioa aurkeztu du, Landa Garapen, Industria,
Enplegu eta Ingurumen Batzordean eztabaidatu
eta bozkatzeko:

Krisi ekonomikoa eta langabezia gogor ari dira
astintzen, bereziki Sakanan.

2008tik hona, eskualdeak bere industria-sarea-
ren % 20 inguru galdu du, enpresak ixtearen eta
produkzioa lekualdatu izanaren ondorioz.

Langabezia-tasa % 24koa da; alegia, Nafarroa-
ko batez bestekoaren halako bikoa. 2007an, Saka-
nako 524 pertsona zeuden Nafarroako Enplegu
Zerbitzuan langabetu gisa izena emanda; gaur
egun, berriz, kopuru hori orduan baino hiru bider
handiagoa da.

Arfe, Gamesa, Recindsa eta Isphording beza-
lako enpresek ateak itxi dituzte, eta langabezian
gelditu dira ehunka pertsona; bitartean, beste
enpresa batzuk, Sunsundegui kasu, zailtasun
larriei aurre egin beharrean daude.

Eskualdeko eragile sozial, politiko eta sindikal
gehienek eskatu dute, egoeraren larria ikusita,

Berrindustrializazio Plan bat egin dadin eta ekono-
mia sustatzeko neurriak har daitezen.

Suspertze-neurrien artean dago industria-lur-
zorua sustatzea; izan ere, gaur egun, ia ez dago
enpresa berriak instalatzeko lurzoru urbanizatu
eta erabilgarririk.

Halere, Nafarroako Gobernuak Sakanari dago-
kionez hartutako azken erabakietako bat izan da
bertan behera uztea Urdiain-Altsasu industria-ere-
muko udalez gaindiko proiektu sektoriala.

Proiektu hori bideratuta dago eskualdean ins-
talatzea erabaki duten enpresa-proiektu berriei
behar duten industria-lurzorua ematera. Proiektu-
ak Altsasuko Udalaren eta Nafarroako Parlamen-
tuaren babesa dauka.

Proiektuak industria-lurzoruko 938.689 metro
koadro aurreikusten ditu, bi eremu ezberdinetan.
Bata, Urdiainen, 647.130 metrokoa; bestea, Altsa-
sun, 290.558 metrokoa.

Udalez gaindiko proiektu sektorialak industrial-
dea garatzeko lehen fase bat jasotzen du, zeinean
169.345 metro koadro urbanizatuko baitziren.

Aurreko legegintzaldian, Altsasuko Udalak
ondoko udal-taldeen babesa izan zuen: Nabai,
PSN, UPN eta IU.

Nafarroako Gobernuak udalez gaindiko proiek-
tu sektoriala bertan behera uzteko emandako
arrazoiak izan dira eskaririk ez dagoela eta tokiko
eragileak eta erakundeak aurka daudela.

Argi dago gaur egun, krisiaren ondorioz, ez
dagoela eskaririk ez Sakanan ez Nafarroa osoan,
baina industrialdearen helburua da industria-lurzo-
ru erabilgarria edukitzea jarduera ekonomikoa
suspertzen denean eta eskualde horretan instala-
tzeko interesa duten enpresa-proiektu berriak aur-
kezten direnean.

Eta gizarte- nahiz erakunde-eragile batzuk
aurka egoteari dagokionez, gogorarazi beharra
dago proiektu honek eskualdeko udal nagusiaren,
Altsasuko Udalaren, babesa daukala.

Ulertezina da Sakanan krisia hain larria eta
sakona izanik Nafarroako Gobernuak uko egitea
Sakanaren etorkizun sozial eta ekonomikorako
hain garrantzitsua den halako proiektu bat aurrera
ateratzeari.



Hori dela-eta, Izquierda-Ezkerra parlamentu-
taldeak ondoko erabaki-proposamena aurkeztu
du:

1. Nafarroako Parlamentuak Nafarroako Gober-
nua premiatzen du manten ditzan Urdiain-Sakana-
ko industria-eremuko udalez gaindiko proiektu
sektorialaren garapena eta exekuzioa.

2. Nafarroako Parlamentuak Nafarroako Gober-
nua premiatzen du albait azkarren presta dezan,
Sakanako gizarte- nahiz erakunde-eragileekin
batera, eskualdea berrindustrializatzeko eta berta-
ko ekonomia suspertzeko plan bat.

Iruñean, 2012ko martxoaren 7an

Eleduna: José Miguel Nuin Moreno

Mozioa. Horren bidez, Nafarroako Gobernua premiatzen da ziurta diezai-

en etxea utzarazi zaien familiei alokairu sozialeko etxebizitzetan bizi

ahal izatea.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita ziur-
ta diezaien etxea utzarazi zaien familiei alokairu
sozialeko etxebizitzetan bizi ahal izatea.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 12an

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduaren babesean, ondoko mozioa aurkeztu
du, Osoko Bilkuran eztabaidatu eta bozkatzeko.

Egungo krisi ekonomikoaren ondoriorik drama-
tikoenetako bat da banketxeak Nafarroako familia
asko ari direla etxea utzarazten, ezin diotelako
aurre egin bere garaian sinatutako hipotekari.

Familia horiek garesti erosi zuten bere garaian
etxebizitza, eta hipoteka bat sinatu zuten banketxe
batekin gastuei aurre egiteko. Orain, langabeziak

gora egin duelako beren diru-sarrerak jaitsi dire-
nez, ezin diete aurre egin kreditua amortizatze
aldera banketxeek igortzen dizkieten hileko kuotei.
Hortaz, erosi zuten etxebizitza uztera behartuta
daude, baina ez dute modurik beren bitartekoak
erabiliz egungo merkatu-prezioan beste etxebizi-
tza bat ordaintzeko.

Nafarroako Gobernuak sentibera agertu behar
du familia nafar askori eragiten dion errealitate
horren aurrean, eta irtenbide bat ematen saiatu
behar du, kale gorrian bizi behar izan ez daitezen.
Vinsa enpresa publikoa da Nafarroako Gobernuak
etxebizitza-eskariari helburu nabarmenki soziale-
kin aurre egiteko daukan tresna, eta halako egoe-
retan, hain zuzen ere, erabili behar da tresna hori.

Hori dela-eta, parlamentu-talde honek ondoko
erabaki proposamena aurkeztu du:

Nafarroako Parlamentuak Nafarroako Gober-
nua premiatzen du Vinsa enpresa publikoaren
bitartez ziurta dezan etxebizitzak utzarazitako
familiei ostatu ematen zaiela gizarte-alokairuko
etxebizitzetan.

Nafarroako Parlamentuak Nafarroako Gober-
nua premiatzen du erabilgarri dauden etxebizitzen
zerrenda bat eta etxebizitza utzarazitako familien
beste bat egin ditzan, eta udaletako gizarte zerbi-
tzuei jarduketa protokolo bat helaraz diezaien,
etxebizitza utzarazitako kasuetan beste etxebizitza
bat eskuratzeari buruzkoa.

Iruñean, 2012ko martxoaren 8an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da hitzarmen

bat sina dezan Elikagaien Bankuarekin.

ENRIQUE MARTÍN DE MARCOS JAUNAK AURKEZTU DU

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Enrique Martín de
Marcos jaunak aurkezturiko mozioa, zeinaren
bidez Nafarroako Gobernua premiatzen baita
hitzarmen bat sina dezan Elikagaien Bankuarekin.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 12an

Lehendakaria: Alberto Catalán Higueras

MOZIOAREN TESTUA

Nafarroako Parlamentuko Parlamentu-talde
Popularreko foru parlamentari Enrique Martín de
Marcos jaunak, Legebiltzarreko Erregelamenduan
ezarritakoaren babesean, ondoko mozioa aurkez-
tu du, Osoko Bilkuran eztabaidatzeko eta oneste-
ko. Mozioaren bidez eskatzen da Nafarroako Eli-
kagaien Bankuak Nafarroako Gobernuaren
finantzazio egonkorra izan dezan.

Nafarroako Parlamentuak, Talde Popularraren
ekimen bat zela medio, aukera izan zuen iragan
otsailaren 3an Nafarroako Elikagaien Bankuaren
jardueraren berri izateko, bai eta elkarte solidarioa
den aldetik egungoa bezalako egoera batean
aurre egin behar dien erronken berri izateko ere;
izan ere, krisiaren eraginez hazi egin da familia
behartsuen eskabide-kopurua.

Nafarroako Elikagaien Bankua izaera sozialeko
ongintzazko fundazio gisa definitzen da, indepen-
dentea, laikoa eta irabazi asmorik gabekoa.

1996tik aitzina, Espainiako eta Europako elikagai-
en bankuen federazioetako kidea da. Bankuak
elkartasunaren, gardentasunaren eta efizientzia-
ren balioak aplikatzen ditu bere kudeaketan.

Bankuaren eginkizunez eta jarduketez 110
boluntario eta plantillan kontratatutako lau pertso-
na arduratzen dira. Fundazioaren proiektu nagusia
da emaile ezberdinen elikagaiak jasotzea, sailka-
tzea, biltegiratzea eta legez eratutako ongintzazko
entitateei banatzea, entitate horiek behartsuei
bana diezazkieten.

Bankuaren arduradunek Parlamentuan adiera-
zi zutenez, krisi ekonomikoa areagotzean igo egin
da oinarrizko elikagaien eskaera familien aldetik.
Bankuak azaldu zuenez, 2009tik 2011ra bitarte
20.000tik 37.000ra igaro da artatutakoen kopurua.

2011n zehar, Bankuak hitzarmen bana sinatu
zuen Nafarroako Gobernuko Landa Garapen,
Industria, Enplegu eta Ingurumen Departamentua-
rekin eta Familia, Gazteria, Kirol eta Gizarte Gaien
Departamentuarekin. Bi hitzarmen horiek urtebe-
terako dira.

Parlamentuan agerraldia egin zuten Bankua-
ren eledunek azaldu zuten beharrezkoa dutela
finantzaketa publikoa egonkorra izan dadin. Ban-
kuak gogorarazi zuen krisi egoerak berekin daka-
rrela familiek eta enpresek egiten dituzten diru-
ekarpenak mugatzea.

Horregatik guztiagatik, Parlamentu-talde Popu-
larrak ondoko erabaki proposamena aurkezten du:

Nafarroako Parlamentuak Nafarroako Gober-
nua premiatzen du urte anitzeko hitzarmen bat
sina dezan Nafarroako Elikagaien Bankuarekin, bi
entitateen arteko lankidetza-esparrua izaera oro-
korrez ezarriko duena.

Iruñean, 2012ko martxoaren 8an

Foru parlamentaria: Enrique Martín de Marcos

Adierazpen instituzionala. Horren bidez, Nafarroako Parlamentuak bere

kezka agertzen du pertsona atzerritarren internamendurako zentroen

funtzionamendua eta egoera direla-eta.

ELEDUNEN BATZARRAK ONETSIA

2012ko martxoaren 12an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“1. Nafarroako Parlamentuak bere kezka ager-
tzen du iragan otsailaren 29ko Bizikidetasunaren
eta Nazioarteko Elkartasunaren Batzordean egin
ziren salaketa larrien aurrean, pertsona atzerrita-
rren internamendurako zentroen funtzionamendua
eta egoera direla-eta.

2. Nafarroako Parlamentuak Espainiako
Gobernuari eskatzen dio lehenbailehen presta
dezan erregelamendu bat zentroen funtzionamen-
duari eta internamendu-baldintzei buruz, eta,
horretarako, alor horretan lan egiten duten erakun-
deen parte-hartze egiazkoa, eta ez bakarrik for-
mala, egon dadin.”

Iruñean, 2012ko martxoaren 12an

Lehendakaria: Alberto Catalán Higueras

Adierazpen instituzionala. Horren bidez, Nafarroako Parlamentuak irmo-

ki arbuiatzen ditu Ruiz Gallardón ministroak emakumeen aurkako

indarkeriari buruz eginiko adierazpenak.

ELEDUNEN BATZARRAK ONETSIA

2012ko martxoaren 12an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“1. Nafarroako Parlamentuak irmoki arbuiatzen
ditu ruiz Gallardón ministroak eginiko adierazpe-
nak; izan ere, erabat desegokia eta iraingarria da
Espainiako herritarren ordezkari batek halako adi-
erazpenak egitea XXI. mendeko gizarte demokra-
tiko eta aurreratu batean, emakumea bigarren
mailako herritartzat eta adingabetzat hartzea
dakartelako. Adierazpen horiek emakumearen

eskubideen eta berdintasun-politiken arloan atzera
egitea dakarte.

2. Nafarroako Parlamentuak Espainiako
Gobernuko lehendakariari eskatzen dio zuzendu
ditzan Justiziako ministroak egindako adierazpe-
nak eta kontuan har dezan emakumearen eskubi-
deak direla Nazio Batuen Gutunean agertzen dire-
nak; alegia, pertsona guztiei aitortzen zaizkienak.”

Iruñean, 2012ko martxoaren 12an

Lehendakaria: Alberto Catalán Higueras

Galdera, Nafarroa Beherearekin harreman ekonomiko, sozial, kultural eta

abarrekoak dinamizatzeari buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, Nafarroa Behereare-
kin harreman ekonomiko, sozial, kultural eta aba-
rrekoak dinamizatzeari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Foru Araubideko Batzordean izapidetzea.

Iruñean, 2012ko martxoaren 12an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan ezarritakoaren babesean,
ondoko galdera egin du, Nafarroako Gobernuko
lehendakari Yolanda Barcina Angulo andreak Foru
Araubideko Batzordean ahoz erantzun dezan:

• Nafarroako Gobernuak taxuturik al dauka ino-
lako politikarik edo ekimenik Nafarroa Behereko
herritarrekin, enpresekin, erakundeekin eta abar
harreman ekonomikoak, sozialak, kulturalak eta
abar dinamizatzeko?

Iruñean, 2012ko martxoaren 5ean

Foru parlamentaria: Maiorga Ramírez Erro

F saila:
GALDERAK

Galdera, higiezinen katastro-balorazioan akatsak antzeman izanari buruz-

koa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, higiezinen katastro-
balorazioan akatsak antzeman izanari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 12an

Lehendakaria: Alberto Catalán Higueras



GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Erro jaunak, Legebiltza-
rreko Erregelamenduan ezarritakoaren babesean,
ondoko galdera egin dio Nafarroako Gobernuari,
idatziz erantzun dezan.

Iragan otsailaren 14an, Nafarroako Aldizkari
Ofizialean argitara eman zen 3/2012 Ebazpena,
otsailaren 6koa, Nafarroako Zerga Ogasuneko
Lurralde Aberastasunaren Zerbitzuko zuzendariak
emana, azaroaren 25eko 39/2011 Ebazpena
zuzentzen duena; hartara, aitortu egin da akatsak
detektatu direla Nafarroa osoko higiezin askoren

katastro-balorazioa egitean. Hori dela-eta, hauxe
jakin nahi dut:

• Zein da prozesuan detektatutako akats-kopu-
rua?

• Zer prozedurarekin eta bitartekorekin egin
dira balorazio berriak?

• Zerk eragin ditu akatsak?

• Nafarroako Gobernuak zer neurri berezi eza-
rriko ditu, eragozteko herritarrek Gobernuaren
akatsak pairatzea?

Iruñean, 2012ko martxoaren 2an

Foru parlamentaria: Maiorga Ramírez Erro

Galdera, Ondasun Higiezinen Zergaren diru-bilketan izanen den eragina-

ren gaineko erantzukizunari buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, Ondasun Higiezinen
Zergaren diru-bilketan izanen den eraginaren gai-
neko erantzukizunari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 12an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Erro jaunak, Legebiltza-
rreko Erregelamenduan ezarritakoaren babesean,
ondoko galdera egin dio Nafarroako Gobernuari,
idatziz erantzun dezan:

Tafallako udalerriaren katastro-balorazio proze-
su berrian izandako errakuntzen ondorioz gertatu-
tako disfuntzioak ikusita, hauxe jakin nahi dut:

• Nafarroako Gobernuak onartuko al du Onda-
sun Higiezinen gaineko Zergaren diru-bilketan pai-
ratuko den eragina dela-eta daukan erantzukizu-
na?

Iruñean, 2012ko martxoaren 5ean

Foru parlamentaria: Maiorga Ramírez Erro

Galdera, Tafallan katastro-balio osoan izan den aldaketari buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, Tafallan katastro-
balio osoan izan den aldaketari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 12an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Erro jaunak, Legebiltza-
rreko Erregelamenduan ezarritakoaren babesean,
ondoko galdera egin dio Nafarroako Gobernuari,
idatziz erantzun dezan.

Aurtengo otsailaren 14ko Nafarroako Aldizkari
Ofizialean argitaratu da Tafallako udalerrian katas-
troaren balorazio ponentzia berria egiteko proze-
suko akats zuzenketa. Hori ikusita, hauxe jakin
nahi dut:

• Zenbatean aldatu du udalaren katastro-balio
osoaren zenbatekoa?

Iruñean, 2012ko martxoaren 5ean

Foru parlamentaria: Maiorga Ramírez Erro

Galdera, Tafallako Udalak katastro-balorazioak ofizioz berrikusteko eska-

tu izanaren gaineko jakinarazpena jaso ote den jakitekoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, Tafallako Udalak
katastro-balorazioak ofizioz berrikusteko eskatu
izanaren gaineko jakinarazpena jaso ote den jaki-
tekoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 12an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Erro jaunak, Legebiltza-
rreko Erregelamenduan ezarritakoaren babesean,
ondoko galdera egin dio Nafarroako Gobernuari,
idatziz erantzun dezan.

Tafallako Udalak, orain dela gutxi, udalerriko
eremu ureztagarrien katastro-balioak ofizioz berri-
kus daitezen eskatu du. Horri dagokionez, hauxe
jakin nahi dut:

• Nafarroako Gobernuak ba al du eskabide
horren jakinarazpenik? Udalaren eskabidearen
kopia igor dakidan eskatzen dut.

• Nafarroako Gobernuak zer erantzun eman
dio edo emanen dio eskabide horri?

Iruñean, 2012ko martxoaren 5ean

Foru parlamentaria: Maiorga Ramírez Erro

Galdera, Tafallako udalerrirako balioespen-lantaldea berrikusteko batzor-

de mistoari buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, Tafallako udalerrira-
ko balioespen-lantaldea berrikusteko batzorde
mistoari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 12an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Erro jaunak, Legebiltza-
rreko Erregelamenduan ezarritakoaren babesean,
ondoko galdera egin dio Nafarroako Gobernuari,
idatziz erantzun dezan.

2011ko irailaren 2an eratu zen Tafallako udale-
rriaren balorazio ponentzia berrikusteko batzorde
mistoa, eta irailaren 9an ezarri zen behin betikoz
bere edukia.

Horri dagokionez, hauxe jakin nahi dut:

• Nork osatzen du batzorde misto hori?

• Nork parte hartu du?

• Egindako bilera guztien akta igor dakidan
eskatzen dut.

Iruñean, 2012ko martxoaren 5ean

Foru parlamentaria: Maiorga Ramírez Erro

Galdera, Etxabakoizko San José zentroaren eraikina egiteko aurreikusi

den aurrekontuari buruzkoa.

AITZIBER SARASOLA JACA ANDREAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitziber Sarasola
Jaca andreak aurkeztutako galdera, Etxabakoizko
San José zentroaren eraikina egiteko aurreikusi
den aurrekontuari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 12an

Lehendakaria: Alberto Catalán Higueras

GALDERAREN TESTUA

Aitziber Sarasola Jacak, Bildu-Nafarroa parla-
mentu-taldeko parlamentariak, Legebiltzarreko
araudiak adierazten duen bezala, ondoko galdera
idatzia egiten dio Nafarroako Gobernuari.

2011ko martxoaren 18an sinatu zen Iruñean
Protokolo bat Nafarroako Gobernu, Nafarroako
Unibertsitate eta Ikerketa Mediku Aplikatuetarako
Fundazioaren artean, Iruñean hiru ikerketa zentro
berri martxan paratzeko.

Gauzak honela, parlamentari honek jakin nahi
du:

1. 2012ko aurrekontuak ezagututa eta inber-
tsioetarako diru muga ongi ezagututa, zenbateko



aurrekontua aurreikusten da Etxabakoitzeko San
Jose zentroan eraikina egin ahal izateko?

2. Noiz burutuko da inbertsio hori?

Iruñean, 2012ko martxoaren 6an

Foru parlamentaria: Aitziber Sarasola Jaca

Nafarroako Parlamentuko A.O. / VIII. legegintzaldia 26. zk. / 2012ko martxoaren 16a

16

Galdera, jakiteko noiz salduko den Donapea eta noiz aldatuko diren erai-

kin berrira.

AITZIBER SARASOLA JACA ANDREAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitziber Sarasola
Jaca andreak aurkeztutako galdera, jakitekoa noiz
salduko den Donapea eta noiz aldatuko diren erai-
kin berrira.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 12an

Lehendakaria: Alberto Catalán Higueras

GALDERAREN TESTUA

Aitziber Sarasola Jacak, Bildu-Nafarroa parla-
mentu-taldeko parlamentariak, Legebiltzarreko
araudiak adierazten duen bezala, ondoko galdera
idatzia egiten dio Nafarroako Gobernuari.

2011ko martxoaren 18an sinatu zen Iruñean
Protokolo bat Nafarroako Gobernu, Nafarroako
Unibertsitate eta Ikerketa Mediku Aplikatuetarako
Fundazioaren artean, Iruñean hiru ikerketa zentro
berri martxan paratzeko.

Gauzak honela, parlamentari honek jakin nahi
du:

Noizko egiteko asmoa du Nafarroako Gobernu-
ak Donapearen salmenta eta eraikin berrirako
trasladoa?

Iruñean, 2012ko martxoaren 6an

Foru parlamentaria: Aitziber Sarasola Jaca



Nafarroako Parlamentuko A.O. / VIII. legegintzaldia 26. zk. / 2012ko martxoaren 16a

17

Galdera, Donapea BHIa saltzeko eragiketaren egoerari buruzkoa.

AITZIBER SARASOLA JACA ANDREAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitziber Sarasola
Jaca andreak aurkeztutako galdera, Donapea
BHIa saltzeko eragiketaren egoerari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 12an

Lehendakaria: Alberto Catalán Higueras

GALDERAREN TESTUA

Aitziber Sarasola Jacak, Bildu-Nafarroa parla-
mentu-taldeko parlamentariak, Legebiltzarreko
araudiak adierazten duen bezala, ondoko galdera
idatzia egiten dio Nafarroako Gobernuari.

2011ko martxoaren 18an sinatu zen Iruñean
Protokolo bat Nafarroako Gobernu, Nafarroako
Unibertsitate eta Ikerketa Mediku Aplikatuetarako
Fundazioaren artean, Iruñean hiru ikerketa zentro
berri martxan paratzeko.

Berorren 5. puntuan jasotzen da FIMAk Nafa-
rroako Gobernuari erosi eta honek salduko dizkio-
la egun BHI Donapeako lursail urbanoa eta berta-
ko azpiegiturak.

Puntu horretan berean jasotzen da tasatzaileak
zeintzuk izanen diren eta nola eginen den eroske-
ten prezioen ezartzea.

Gauzak honela, parlamentari honek jakin nahi
du:

1. Zein egoeratan dago salmenta-erosketa ope-
razioa?

2. Zein izanen da orubea eta instalazioen sal-
menta prezioa?

Iruñean, 2012ko martxoaren 6an

Foru parlamentaria: Aitziber Sarasola Jaca

Galdera, Gizarte Segurantzaren Institutu Nazionalarekin 2011n sinatu zen

hitzarmenari buruzkoa.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Marisa De Simón
Caballero andreak aurkeztutako galdera, Gizarte
Segurantzaren Institutu Nazionalarekin 2011n
sinatu zen hitzarmenari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 12an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko Marisa
De Simón Caballerok, Legebiltzarreko Erregela-
menduan ezarritakoaren babesean, ondoko galde-
ra egin dio Nafarroako Gobernuari, idatziz eran-
tzun dezan.

Osasun Departamentuaren 2011ko irailaren
28ko “Aurrekontu-doikuntzako neurriak. 2011-2012
ekitaldia” izeneko dokumentuko 7. puntuan jaso-
tzen dira diru-sarrerak areagotzeko hiru neurri.

Proposatzen den hirugarren neurria da “Gizar-
te Segurantzako Institutu Nazionalarekiko hitzar-
mena berritzea eta hobetzea, laneko bajen kudea-
ketari buruzko berrikuntza eta modernizazio
jarduketei dagokienez.”



Galdera:

–- Zertan da neurri hori?

– Gizarte Segurantzako Institutu Nazionalare-
kin 2011n sinatutako hitzarmenarekin alderatuta,
zer aldaketa aurreikusten dira?

– Zein izan dira Gizarte Segurantzako Institutu
Nazionalarekin 2011n sinatutako hitzarmenaren
gaineko ebaluazioaren emaitzak?

Iruñean, 2012ko martxoaren 8an

Foru parlamentaria: Marisa De Simón Caballero

Galdera, aseguru konpainiak identifikatu eta haiei osasun laguntzako gas-

tuak fakturatzeko neurriei buruzkoa.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Marisa De Simón
Caballero andreak aurkeztutako galdera, aseguru
konpainiak identifikatu eta haiei osasun laguntza-
ko gastuak fakturatzeko neurriei buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 12an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko Marisa
De Simón Caballerok, Legebiltzarreko Erregela-
menduan ezarritakoaren babesean, ondoko galde-
ra egin dio Nafarroako Gobernuari, idatziz eran-
tzun dezan.

Osasun Departamentuaren 2011ko irailaren
28ko “Aurrekontu-doikuntzako neurriak. 2011-2012
ekitaldia” izeneko dokumentuko 7. puntuan jaso-
tzen dira diru-sarrerak areagotzeko hiru neurri.

Hauxe da proposatzen den lehenbiziko neu-
rria: “Beharrezkoak diren neurriak abian jartzea,
aseguru konpainiei eta mutuei osasun laguntzako

gastuak identifikatu eta haiei fakturatzeko laneko
edo bestelako istripu eta eritasunen kasuan”.

Galdera:

Zeintzuk dira fakturaziorako baliatuko diren
identifikazio-neurri horiek?

Laneko istripuen eta eritasun profesionalen
mutuetako arduradunei eta mediku-taldeei buruz-
ko neurri zuzenak proposatu al dira, haiei artatzea
dagozkien kasuak Osasunbidea-NOZera bidera
ez ditzaten?

Nafarroako osasun arloko agintaritzak –Osasu-
neko Zuzendaritza Nagusia da– neurririk hartuko
al du lanetik eratorritako kalteak izan dituzten per-
tsonak Osasunbidea-NOZera bideratzen dituzten
laneko istripuen eta eritasun profesionalen mutue-
tako arduradun eta mediku-taldeak ikertzeko eta,
hala badagokio, zigortzeko?

Langileek laneko istripuak edo eritasun profesi-
onalak izaten dituztenean eta kasuko mutuek arta-
tzen ez dituztenean, eta langileek Nafarroako osa-
sun ar loko agintar itzaren aurrean salatzen
dutenean laguntza medikoa ukatze hori, Osasun
Zuzendaritza Nagusiak orain arte bezala eginen
du, alegia, haiek Gizarte Segurantzaren Institutu
Nazionalera bidali kontingentzia zehazteko, ala
neurriak hartuko ditu mutuen erabaki horien atze-
an egon daitekeen praxi mediko oker hori zuzen-
tzeko?

Iruñean, 2012ko martxoaren 8an

Foru parlamentaria: Marisa De Simón Caballero

Galdera, 2010eko zerga-bilketaren gaineko informazioari buruzkoa.

GALDERA ERRETIRATZEA

Nafarroako Parlamentuko Mahaiak, 2012ko
martxoaren 12an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Adieraztea jakinaren gainean dagoela Manu
Ayerdi Olaizola jaunak aurkezturiko 2010eko
zerga-bilketaren gaineko informazioari buruzko
galdera erretiratu izanari dagokionez. Galdera

hori 2012ko martxoaren 2ko 22. Nafarroako Parla-
mentuko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2012ko martxoaren 12an

Lehendakaria: Alberto Catalán Higueras

